
Ta Campa Géibhinn na Ceise Fada lan anois 6 chul go doras. Déarfainn go bhfuil chéir a bheith 700
fear anseo faoi lathair agus ar feadh m’eolais tuilleadh bothan a dtégail ag na hudarais ar a seacht
ndicheall. Ar fad, ceapaim go mbeidh deich gclés ann: is ionann sin agus spas do 1,000
braighdeanach. Ma leanann seo ar aghaidh ni fada go mbeidh an campa ar imeall Bhaile Atha Cliath.
Ni ga don Loingseach ach cur leis an Cheis Fhada go rdnda ansin agus beidh gach fadhb réitithe.

Duine ar bith a chaith seal i mbraighdeanas sa Churrach beidh sé a dhéanamh gur saineolai € ar
champai, ach m’thocal chuirfeadh an ait chaidheach seo iontas an domhain air. | mbothan s’agamsa
ta Eamann O Cianain a bhi i gcuideachta Mhairtin Ui Chadhain ansin sna daicheadai agus taobh liom
Liam Sean Mac Corraidh a bhfuil an dubhrud scéalta aige faoin Mhairtin chéanna. Diabhal falsa
amach is amach ab ea é de réir Liam. Ni nifeadh sé a chuid éadai ach uair sa raithe agus b'ait ar fad
an doéigh a rachadh sé ina gceann. Chuirfeadh sé na héadai ina gcnap mér i mbairille uisce the,
cupla paicéad pudair istigh ar a mbarr, ansin ar shiul leis fa ghnoithe éigin nios tabhachtai. Thiocfadh
sé ar ais i gceann cupla |a leis an uisce a athnuachaint. La n6 dho eile agus chrochfai na héadai
glana ar line. Ta scéal eile ag Liam ach ni féidir a aithris anseo, is trua. Cibé ar bith &, deir siad liom
go ngoilleann an tréimhse seo imtheorannaithe mile uair nios measa orthu na na blianta fada ar
mhachairi Chill Dara. Ceart go leor, aithnim go bhfuil siad nios aosta anois ach creidim iad.

Is € an rud is spéisiula 6 thaobh Gael de a laghad cainteoiri Gaeilge ata inar measc. Ni doigh liom go
bhfuil nios mé na baicle beag ann ar fad, iad scaipthe frid an champa. Agus nil macasamhail
Mhairtin linn ar chor ar bith, faraor. Den aicme oibre bunus na bhfear ach is beag suim a chuireann a
bhformhdr i scribhinni na réabhloidi a chothaionn an t-aicmeachas, seachas an mhuintir a dtugtar
Poblachtanaigh Offigitla orthu. Labhair mé le hArt Mac Maolain, Cathaoirleach Chomhchoiste na
gCumann Poblachtanach ar caidé a bhi na cumainn a dhéanamh i dtaca le hoideachas de. “Tar éis
La 'le Padraig,” a duirt sé liom, “beidh scoil seachtain iomlan againn i gclés a cuig: Iéachtanna gach
trathnéna ar abhair mar shéisialachas, poblachtanachas an Chémhargaidh; istoiche sna bothain
pléifear na ceisteanna achrannacha i ngripa. Ta muid ag suil go mbeidh muid abalta cupla paimfléad
a fhoilsiu ar na diospdireachtai." Chaith sé féin breis is ceithre bliana sa Chromghlinn ag deireadh na
gcaogaidi. Aontaionn sé gur measa i bhfad an t-achar seo sa Cheis Fhada na blianta sa phriosun. In
aon bhothan le hArt cénaionn Proinsias mér Mac Giolla Eid ("Fear Maith"). Seo an trit huair aige
bheith faoi ghlas mar bhraighdeanach. Gabhadh é sa Deisceart le linn na dtriobléidi deireanacha.

Ni hé an duine is sine & ar an champa gidh go bhfuil sé ag tarraingt ar an tri scér bliain. Nil a fthios
agam faoi Dhia caidé mar is féidir le Faulkner gunnadadir a thabhairt ar a leithéid d'thear. Ceart go
leor is Poblachtanach go smior é; ni doiche go bhfuil aon fhear sa tir nios diograisi d'fhiorchuis na
Poblachta na é, ach measaim gur fuath lucht an Special Branch ar a chalmacht a chuir isteach anseo
€. Is cuimhin liom le linn duinn bheith in Girwood é ina shui ar an urlar. Bhi thart fa chéad againn ann
agus slua mor saighdiuiri ag siul thart ag bagairt orainn. Mhothaigh mé Proinsias a dhul don phéilin
airm seo as rud éigin a duirt sé - char chuala mé i gceart caidé a bhi a ra aige - ach d'imigh mo
dhuine mar phaiste a fuair Iéab teanga 6na mhathair. Is beag duine a rinne gearan le férsai na
Breataine na laethe sin, td mé ag inse daoibh. Eisean duine de na daoine a choinnigh lasair na
Gaeilge beo ag daoine coitiantachta sa Tuaisceart nuair ba shuaitheantas meanaicmeach i ag cléir
agus muinteoiri scoile. Nior dhearmad sé riamh gurb ionann Poblachtanachas agus saoirse na
haicme oibre.

Béal Feirstigh is md, dar ndéigh, a tégadh agus cinnte ma ta clu agus cail ar dhuine ar bith is beag
nar chuala tracht ar Shéamus O Suilleabhain, né mar a thugtar air abhus "an Tiarna Leeson". Nuair a
scriobhfar stair na linne seo 6 1969 ar aghaidh aithneofar an phairt mhor a d’'imir sé, thar aon duine,
ag togail na gcoisti sraide, ag cur srathadh i bpobal a d’fhulaing ionsaithe marfacha an RUC agus ag
bunadh an CCDC. Ar na mallaibh thoisigh sé ar stair na heagraiochta a scriobh. Ceardai adhmaid &
Séamus, na huirlisi istigh anseo leis, mar sin de ni stadann sé de bheith a shiorghearradh



croiseanna, plaiceanna, chuile sheort i gcomhair an fheachtas bolscaireachta ata a reachtail faoi
Chomhairle an Champa. Cheap saighdiuiri Séamus i lar Bhéal Feirste, é ar a bhealach go teach slan i
gcomhair na hoiche. O tharla blagaid air bhi sé a chaitheamh fuig mar bhréagriocht agus ni ligfidh na
daoine 6ga d6 dearmad a dhéanamh gur thit sé de nuair a bhi sé ag teitheadh 6 na Férsai. Déanta na
firinne, débair dé éalu an oiche chéanna.

Fear eile nach bhfeicim ach go fior-annamh, de thairbhe déantus na haite seo, € Malacai Mac
Biornaigh a raibh an mi-adh air nuair a thug na pdéilini ruaig ar Bhaile Ui Mhurchd. Tharla an 1a fa
dheireadh muid a chaint ar dhrochide, ghriosail, bharbaracht Holywood agus na cleasanna
frithdhaonna a cleachtaiodh ansin. Is maith ata a thios ag pobal Bhéal Feirste nach féidir bheith ag
suil ach le bruidiulacht 6 Fhérsai Cosanta na Breataine, ach chuir scéal Mhalacai déistin orm.
Baineadh a chos ina hiomlaine de agus é ina thachran buachalla. Anois ta cos crainn faoi. Cuireadh
ina sheasamh in éadan balla é; ansin tugadh cic ar an chos go dtitfeadh sé ar a aghaidh. Ina lui do,
sheas paéilin ar a chnamh droma go ndeachaigh sé i laige. Mhuscail sé san otharlann, é cinnte go
raibh sé ag cailleadh a stuaime. Le linn na dtri |a a chaith sé i lamha cinealta na bpdéilini chonaic sé
beirt dochtuiri, né daoine a cheap sé a bheith ina ndochtiri - Mac Gréagoéir, O Murchd. Ni hamhain
nar éist siad leis na raon gearan fan ide a fuair sé ach rinne siad magadh faoi, a dhearbhu go raibh
cuma nios follaine air a dhul amach dé na mar a bhi ar theacht isteach dé. [ rith an ama dhiultaigh sé
aon chaitheamh na deoch seachas uisce a 6l ar eagla go raibh sé drugailte acu. Ba chiallmhar dé é,
mar fiul amhain nuair a caitheadh isteach i bpluchég sa Chroimghlinn é d'fhéadfadh sé na tormain
agus an screadach a chluinstin go féill. Ni labhraionn sé ar dhioltas né is Saéisialach Poblachtanach 6
iochtar Bhothar na bhFal é a d’obair go diograiseach in éadan na bpolasaithe ditltacha frith-
Phrotastunacha ata a scaipeadh go forleathan sa Tuaisceart anois. Chitear dé nach bhfuil ach
todhchai amhadin i ndan duinn abhus. Muna stadfar den phléascadh agus den anscrios, sin cogadh
uafasach idir na Caitlicigh Rémhanacha agus na Protastunaigh. An toradh a bheas ar an tragéid sin
na criochdheighilt urnua (ar dhul na Cipire) sa Tuaisceart, ina bharuil. "Amach anseo caithfear a
shoiléirit don phobal cé is ciontach as an staid ina bhfuil muid i Iathair na huaire - nios faide siar na
mar a bhi sular thoisigh Cumann Ceart Sibhialta an Tuaiscirt," a duirt sé. Ach sin scéal nach bhfuil
fairsingeacht ann dé anseo.

Bunaiodh craobh den Chumann Ceart sa phriosun sular bogadh muid go dti an Cheis Fhada. Ag an
am sin bhi Séamus O Tuathail agus Caoimhin Mac Gorraidh linn. O shin i leith thainig nios mé ball
isteach. Anois ta breis agus céad ar fad sna clésanna éagsula, ina measc siud Dennis Cassin 6 Ard
Mhacha a thaistil na Stait Aontaithe a bhailiu airgid, a scaipeadh eolais ar dhrochstaid mhuintir an
Tuaiscirt. Atoghadh é mar bhall de Ard-Choiste CCST ar na mallaibh ag an chruinnit chinn bhliana.
Dar leis, tar éis lar Cinn Tra, go bhfuil formhdr na ndaoine sésta glacadh le treorti an Ard-Choiste sin.

“Séisialachas an t-aon leigheas ar fhadhbanna na tire,” a deir sé, “agus nil mé a mhaiomh rud ar bith
eile seachas seilbh iomlan ag an aicme oibre ar mhaoin iomlan na tire seo.

"Ta barraiocht cainte na laethe seo fan ait at4 ag rachmasaithe i saol geilleagrach na tire, daoine a
stealladh raiméise fa shoisialachas Criostai. Is éigin don aicme oibre cumhacht a ghabhail daofa féin.
Ciallaionn sé sin réabhloid iomlan i saol na hEireann agus nil ach dream amhain ata lan-dairire fa
dtaobh de seo. Fagaim fat féin cé hiadsan."

Scriobhann Dennis chuig an-chuid daoine ag iarraidh a Iéirmheasa ar chirsai polaitiochta a nochtadh
frid an fhuath ata ag méadu gach & da dtig. | ndeireadh dala ceapann sé go dtiocfaidh na hOibrithe
chun na tuigbheala céanna agus ata aige féin.

(Leanfar de amarach)

[This letter is part of a series of 21 which appeared in The Irish Times between 15 January 1972 and
1 July 1972. Permission for the text from the letters to be archived by CAIN was provided by the
current copyright holder Dénal O'Hagan. The full set of letters, plus background information can be
found at: https://cain.ulster.ac.uk/des _ohagan/ ]

